
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Коми Республикаын йöзöс социальнöя могмöдан государственнöй стандартъяс йылысь» Коми Республикаса Правительстволöн 2006 во кöч тöлысь 25 лунся 242 №-а шуöмö вежсьöмъяс пыртöм йылысь
Коми Республикаса Правительство шуис:

Пыртны «Коми Республикаын йöзöс социальнöя могмöдан государственнöй стандартъяс йылысь» Коми Республикаса Правительстволöн 2006 во кöч тöлысь 25 лунся 242 №-а шуöмö татшöм вежсьöмъяс:

1) 1 пунктын:

а)  «2 №-а содтöд серти.» кывъяс вежны «2 №-а содтöд серти;» кывъясöн;

б) содтыны татшöм абзац:

«Йöзöс социальнöя могмöдан учреждениеяслöн качество система» Коми Республикаса йöзöс социальнöя могмöдöм» государственнöй стандарт» - 3 №-а содтöд серти.»;

2) шуöмö содтыны татшöм выль 2 пункт:

«2. Урчитны, мый Коми Республика мутасын йöзöс социальнöя могмöдан государственнöй стандартъясöн лоöны Россия Федерацияса национальнöй стандартъяс 4 №-а содтöдын индöм лыддьöг серти.»;

3) 2 пункт лыддьыны 3 пунктöн;

4) «Гражданаöс социальнöя могмöдан учреждениеяслöн социальнöй услугаяслöн качество» Коми Республикаса йöзöс социальнöя могмöдöм» государственнöй стандартын, мый вынсьöдöма шуöмöн (2 №-а содтöд):

а)  медводдза да мöд абзацъяс гижны тадзи:

«Качестволöн тайö стандартыс инмö  социальнöй услугаяс вылö, мый сетöны йöзлы йöзöс социальнöя могмöдан учреждениеяс (водзö – учреждениеяс) да урчитö шöр положениеяс, мый артмöдöны социальнöй услугаяслысь качествосö социальнöй услугаяс сетан ыджда да формаяс серти.

Социальнöй услугалысь качествосö арталöны социальнöй услуга характеристикаысь, мый урчитöны социальнöй службаса клиентлысь коланлун могмöдны верманлунсö.»;

б) коймöд – дасöд абзацъяссö киритны;

в) 1-7 юкöдъяссö киритны;

5) шуöмö содтыны 3 №-а содтöд 1 №-а содтöд серти;

6) шуöмö содтыны 4 №-а содтöд 2 №-а содтöд серти.

Коми Республикаса Юралысь                                                                        В.Торлопов 

Сыктывкар

2009 вося вöльгым тöлысь 5  лун

320 №

Коми Республикаса Правительстволöн

2009 во вöльгым тöлысь 5 лунся 320 №-а шуöм дорö

1 №-а СОДТÖД

«ВЫНСЬÖДÖМА

Коми Республикаса Правительстволöн 

2006 во кöч тöлысь 25 лунся 242 №-а шуöмöн

(3 №-а содтöд)

«Йöзöс социальнöя могмöдан учреждениеяслöн качество система» Коми Республикаса йöзöс социальнöя могмöдöм» 

ГОСУДАРСТВЕННÖЙ СТАНДАРТ
Тайö стандартыс урчитö шöр положениеяс, мыйяс урчитöны йöзöс социальнöя могмöдан учреждениеяслысь (водзö – учреждениеяс) качество система да корöмъяс, мый кутчысьöны учреждениеяслöн качество системаын.

Государственнöй стандартсö дасьтöма торъя учреждениеяслысь налöн удж дорö качество система дасьтöм дорö кыдзи базöвöй нормативнöй подув.

1. Панас

1.1. Учреждениелöн качество системаö пырö сылöн котыртан тэчас (социальнöй услугаяс качествоысь уджалысьяслысь кывкутöм юклöмöн), правилöяс, социальнöй услугаяслысь качество могмöдан методъяс, социальнöй услугаяс сетан процессъяс, учреждениелöн ресурсъяс (материально-техническöй, юöртан да мукöд), мый котыртöма социальнöй услугаяслöн качество вылö инмысь факторъяс тöд вылын кутöмöн социальнöй услугаяс качествоöн веськöдлöм могысь.

 Учреждениелысь качество системалы колö лоны социальнöй услугаяс сетан учреждениелöн уджöн веськöдлан öтувъя системалöн юкöнöн.
1.2. Учреждениелысь качество система дасьтöмлöн да збыльмöдöмлöн медшöр могнас лоö урчитöм лöсялана корöмъяс серти вылын качествоа социальнöй услугаяс сетöм.
1.3. Шöр могъяснас, мыйяс серти дасьтöма да збыльмöдсьö учреждениелысь качество система, лоöны:

котыртны колана условиеяс социальнöй услугаяслöн качествоö инмысь факторъяс тöд вылын кутöмöн учреждениеясса клиентъяслысь корöмъяссö гарантируйтöмöн могмöдöм;
öлöдны да (либö) бырöдны социальнöй услугаяслысь качестволöн урчитöм корöмъяслы лöсявтöмлунсö;
видзöдны социальнöй услугаяс сетан качество вылö инмысь факторъяс бöрся.

1.4. Учреждениелысь качество система дасьтöмлы да збыльмöдöмлы колö подуласьны татшöм шöр принципъяс вылö:  

1) сетöм социальнöй услугаяслысь качество могмöдöм кузя клиент корöмъяслöн (запросъяслöн)  медшöрлун;

2) социальнöй услугаяс сетан пöрадок да правилöяс дорö корöмъяс урчитысь положениеясö кутчысьöм;

3) социальнöй услугаяслöн качестволöн урчитöм корöмъяслы лöсявтöмлунысь öлöдöм;

4) учреждениеöс материально-техническöй, юöртан да мукöд ресурсöн могмöдöм (сы лыдын юöрöн, техническöй документацияöн, социальнöй услугаяс сетöмлöн бöртасъяс йылысь да найöс сетöм бöрся видзöдöм йылысь пасйöдъясöн);

5) социальнöй услугаяс сетöм кузя уджалысьяслысь уджмогъяс да кывкутöм стöча юклöм;
6) учреждениелысь качество система дасьтöмысь, збыльмöдöмысь да видзöдöмысь учреждениеса юрнуöдысьлысь кывкутöм могмöдöм;

7) учреждениелысь качество система документын оформитöм;

8) учреждениеса став уджалысьöс  учреждениелысь качество система дасьтöмкöд да збыльмöдöмкöд йитчöм юалöмъяс гöгöрвоöдöм.

2. Социальнöй услугаяслöн качествоö инмысь шöр факторъяс

Учреждениелысь качество система дасьтiгöн да збыльмöдiгöн колö тöд вылын кутны сетöм социальнöй услугаяслöн качество вылö инмысь факторъяс.

Социальнöй услугаяслöн качествоö инмысь шöр факторъясöн лоöны:

1) социальнöй услугаяс сетан документъясöн могмöдöм;

2) учреждение меститан условиеяс;

3) учреждениелысь торъя да табельöн техническöя могмöдöм;

4) учреждениесö специалистъясöн могмöдöм да налöн квалификация тшупöд;

5) учреждение да сыöн сетöм социальнöй услугаяс йылысь юöр.

2.1. Социальнöй услугаяс сетан документъясöн могмöдöм.

2.1.1. Социальнöй службаса клиентъяслы (водзö – граждана) социальнöй услугаяс сетан документъяс лыдö колö пыртны:

1) учреждениеса подувпуктас документъяс, мыйясöс оформитöма законодательство серти, кытчö пырöны учреждениелöн медшöр могъяс да могъяс йылысь, учреждение котыртан, видзан, выльысь котыртан пöрадок йылысь, сьöмöн могмöдöм йылысь да мукöд котыртан да техническöй юалöм йылысь юöръяс;
2) положениеяс, руководствояс, правилöяс, инструкцияяс да мукöд документ, мыйяс урчитöны социальнöй услугаяс сетöмсö да индöны социальнöй услугаяс сетан пöрадок, методъяс (ног) да контроль;

3) учреждениеын уджöдан оборудование, приборъяс, аппаратура вылö, мый могмöдö наöн бура да безопаснöя вöдитчöмсö, уджöдöм могмöдöмсö да видзöмсö,  документъяс;
4) учреждениелысь пытшкöсса уджалан ноглöн правилöяс;

5) учреждениеса уджалысьяслöн чина инструкцияяс;

6) йöзöс социальнöя могмöдан государственнöй стандартъяс.

2.1.2. Социальнöй услугаяс сетан документъяс артмöдöны учреждениелысь качество система документъясöн оформитöмлы подув.

Учреждениелысь качество система дасьтiгöн да збыльмöдiгöн тайö юкöдса 2.1.1 пунктын пасйöм документъяссö вермасны коланлун серти корректируйтны учреждениелысь качество система документъясöн оформитöмлöн юкöн дорö корöмъяслы лöсялöм могысь.
2.2. Учреждение меститан условиеяс.

2.2.1. Учреждениесö да сылысь тэчасса юкöнъяссö колö меститны торъя зданиеын (жырйын), кытчö вермö локны став категорияа граждана, сы лыдын вермытöмъяс да сьöкыда ветлысь мукöд йöз. Жыръяссö колö могмöдны коммунально-бытöвöя могмöдан став средствонас да телефон связьöн.

2.2.2. Клиентъяслы социальнöй услугаяс сетан жыръяслöн ыдждаыслы да пытшкöсыслы колö лöсявны санитарно-гигиеническöй нормаяслы да правилöяслы, пöжарнöй безопасносьт, удж безопасносьт правилöяслы да колö найöс видзны  факторъясысь, мыйяс лёк боксянь тöдчöны социальнöй услугаяс сетан качество вылö (ыджыд температураа сынöд, васöдлун, бус, няйт, шум-гам, сырмöм да мукöдтор).

2.2.3. Учреждениелöн плöшадьыслы колö лöсявны учреждениеса уджалысьяслöн да клиентъяслöн меститчöмлы, а сiдзжö социальнöй услугаяс урчитöм корöмъяс серти сетöмлы.

2.3. Учреждениелысь торъя да табельöн техническöя могмöдöм.
2.3.1. Социальнöй услуга сетан учреждениелы быть колö торъя да табельнöй оборудование, аппаратура, приборъяс, мыйяс лöсялöны лöсялана стандартъяслöн корöмъяслы, техническöй условиеяслы, мукöд нормативнöй документлы да могмöдöны лöсялана социальнöй услугаяслöн качестволы.

2.3.2. Учреждениелысь качество система дасьтiгöн да збыльмöдiгöн колö урчитны меропрпиятиеяс, мыйясöс веськöдöма сы вылö, медым:

1) оборудованиеöн, приборъясöн да аппаратураöн вöдитчисны коланлун серти найöс уджöдан да эксплуатируйтан документация серти, бура видзисны техника боксянь, кадысь-кадö видлалiсны;

2) жугалöм оборудованиесö, приборъяссö да аппаратурасö, мыйяс уджалiгöн джöмдалöмöн, ас кадö идралiсны, вежисны либö дзоньталiсны.

2.4. Учреждение специалистъясöн могмöдöм да налöн квалификация тшупöд

2.4.1. Учреждениеын колö лоны колана мында уджалысь штатнöй расписание серти.

2.4.2. Быд специалистлöн чин серти мед лöсялiс велöдчöм, уджсикас, уджсикасö велöдчöм, тöдöмлунъяс да опыт, мый колöны урчитöм могъяс збыльмöдiгöн.

Специалистъяслы уджсикассö колö кутны вылыс тшупöдын пыр (кадысь-кадö) велöдчöмöн, сы лыдын выльысь велöдчан да уджсикас кыпöдан курсъяс вылын.

2.4.3. Учреждениеса специалистъяслы колöны чина инструкцияяс, мыйяс урчитöны налысь правояс да могъяс, урчитöм пöрадок серти аттестуйтöмöн.

2.4.4. Социальнöй услугаяс сетысь учреждениеса специалистъяслы, лöсялана уджсикас кындзи, колö лоны ыджыд мывкыдаöн да бур оласногаöн, кывкутанаöн да уджын петкöдлыны бур сьöлöм, веськыдлун, восьсалун да бурлун.
2.4.5. Клиент йылысь юöръяссö (персональнöй пасйöдъяссö), мыйяс лоисны тöдсаöсь социальнöй услуга сетiгöн учреждениеса уджалысьяслы, оз позь паськöдны учреждениеса уджалысьясöн.
2.5. Учреждение да сыöн сетöм социальнöй услугаяс йылысь юöр.

2.5.1. Учреждениелöн колö юöртны гражданалы татшöм юöр:
1) учреждениелысь ним да меститчанiн, йитчан телефонъяс,  сетан социальнöй услуга сикасъяс йылысь (уна йöзаинын, юöр сетанiнын);

2) учреждениелысь ним (учреждениеö пыранiнö);

3) социальнöй услугаяс сикас йылысь, найöс сетан пöрадок да условиеяс йылысь, социальнöя могмöдан государственнöй стандартъяс да мукöд документ йылысь, мыйяслöн корöмъяслы колö лöсявны социальнöй услугаяслы да мыйяс урчитöны учреждениелысь удж, учреждениеса юрнуöдысьлöн да юрнуöдысьöс вежысьлöн примитан кад да мукöдтор йылысь (учреждениеса жыръясын).
2.5.2. Учреждение да сыöн сетöм социальнöй услугаяс йылысь юöрыс лоö учреждениелöн качество система документъясöн оформитöмлöн юкöнöн да сылы колö лöсявны «Ньöбасьысьлысь инöдъяс дорйöм йылысь» Россия Федерацияса 1992 во урасьöм тöлысь 7 лунся 2300-I №-а Оланпаслöн корöмъяслы.

3. Учреждениелöн качество система документъясöн оформитöм

3.1. Учреждениелöн качество система документъясöн оформитöны документ комплектö, мый быть колö збыльмöдны учреждениеын, мый лоö учреждениеса документациялöн торйöдны позьтöм юкöнöн.
3.2. Учреждениелöн качество системалöн шöр документöн, мый оформитöма тайö государственнöй стандартса 1 юкöдын урчитöм  учреждениелысь качество системалöн шöр могъяс, могъяс да принципъяс  тöд вылын кутöмöн, лоö качество кузя руководство, кытчö пыртсьö:

1) торъя учреждение серти учреждениеса шöр могъяс да могъяс, сетöм социальнöй услугаяслöн сям да мында, учреждениеса уджалысьяслöн компетенция  тöд вылын кутöмöн учреждениелысь качество система öтув опишитöм;

2) документъяс йылысь юöръяс, мый серти учреждениеын сетöны социальнöй услугаяс (коланлун серти корректируйтöм шöр могъясын учреждениелысь качество системаса юалöмъяс тырвыйöджыка арталöмöн);

3) учреждениелысь качество система дасьтöмын да збыльмöдöмын учреждениелöн (сылöн подразделениеяслöн да службаяслöн) шöр могъяс да могъяс;

4) учреждениелысь качество системаса шöр могъяс да могъяс збыльмöдан пöрадок да способъяс (методъяс) тайö шöр могъяс да могъяс пöртöм кузя торъя мероприятиеяс урчитöмöн;
5) учреждениелысь качество система дасьтан да збыльмöдан мероприятиеяс учреждениеса юрнуöдысьöн нуöдны кöсйысьöм;

6) учреждениелысь качество система дасьтöм да збыльмöдöм бöрся видзöдан пöрадок;

7) учреждениелысь качество система котыртан тэчас (оформитöны схемаöн, кытчö пасйöны учреждениелысь став тэчаса подразделениесö, учреждениелысь качество система дасьтöмын да збыльмöдöмын налысь могъяссö, уджмогъяссö да кывкутöмсö, вайöдöны учреждениелысь качество система документъясö оформитöмö пырысь документъяс йылысь юöръяс).

4. Учреждениелысь качество система дасьтан да

 збыльмöдан юалöмъяс

4.1. Учреждениелысь качество система  дасьтöмын да збыльмöдöмын учреждениелöн уджын колö урчитны торъя планöвöй кадколастъяс вылö могъяс да нуöдны учреждениеса став уджалысьöн урчитöм мероприятиеяс гöгöрвоöдöм да збыльмöдöм кузя мероприятиеяс.

4.2. Качество кузя веськöдлöм, мый петкöдчö учреждениелысь качество система документъясöн оформитöмын, колö пыр донъявны учреждениеса юрнуöдысьлы сылöн коланлун да практика вылын вöдитчанлун вылö.

4.3. Учреждениелысь качество система дасьтiгöн да збыльмöдiгöн колö стöча урчитны учреждениеса уджалысьяслысь компетенциясö да кывкутöмсö (сы лыдын гражданалысь шыöдчöмъяс да норасьöмъяс примитан да видлалан юалöмъяс серти) кыдзи учреждениеса уджöн веськöдлысьясöс, сiдзи и социальнöй услугаяс веськыда сетысьясöс.

4.4. Веськöдлысьяс пиысь учреждениеын колö индыны мортöс, кодi кутас кывкутны учреждениелысь качество система дасьтöм да збыльмöдöм кузя руководство, мый лоö учреждениелысь качество система да тайö государственнöй стандарт документальнöя оформитöмöн.

4.5. Учреждениеын колö дасьтыны, документöн оформитны да вынсьöдны гражданалы сетöм социальнöй услугаяс качество вылö веськыда инмысь  могъяса уджалысьясöс дасьтöм кузя (велöдöм, уджсикас кыпöдöм, аттестуйтöм, стажируйтöм) мероприятиеяслысь план.».

Коми Республикаса Правительстволöн

2009 во вöльгым тöлысь 5 лунся 320 №-а шуöм дорö

2 №-а СОДТÖД

«ВЫНСЬÖДÖМА

Коми Республикаса Правительстволöн 

2006 во кöч тöлысь 25 лунся 242 №-а шуöмöн

(4 №-а содтöд)

Коми Республика мутасын йöзöс социальнöя могмöдан государственнöй стандартъясöн лоан Россия Федерацияса национальнöй стандартъяслöн

ЛЫДДЬÖГ

1. «Йöзöс социальнöя могмöдöм. Терминъяс да определениеяс» 52495-2005 ГОСТ Р, мый вынсьöдöма  да пыртöма олöмö Техническöя веськöдлöм да метрология кузя федеральнöй агентстволöн 2005 во öшым тöлысь 30 лунся 532-ст №-а тшöктöдöн.

2. «Йöзöс социальнöя могмöдöм. Социальнöй услугаяслöн качество бöрся видзöдöм. Шöр положениеяс» 52496-2005 ГОСТ Р, мый вынсьöдöма  да пыртöма олöмö Техническöя веськöдлöм да метрология кузя федеральнöй агентстволöн 2005 во öшым тöлысь 30 лунся 533-ст №-а тшöктöдöн.

3. «Йöзöс социальнöя могмöдöм. Социальнöя могмöдан учреждениеяс юклöм» 52498-2005 ГОСТ Р, мый вынсьöдöма  да пыртöма олöмö Техническöя веськöдлöм да метрология кузя федеральнöй агентстволöн 2005 во öшым тöлысь 30 лунся 535-ст №-а тшöктöдöн.

4. «Йöзöс социальнöя могмöдöм. Олöма гражданаöс да вермытöмъясöс социальнöя могмöдан учреждениеяслöн сикас» 52880-2007 ГОСТ Р, мый вынсьöдöма  да пыртöма олöмö Техническöя веськöдлöм да метрология кузя федеральнöй агентстволöн 2007 во öшым тöлысь 27 лунся 558-ст №-а тшöктöдöн.

5. «Йöзöс социальнöя могмöдöм. Семьяöс да челядьöс социальнöя могмöдан учреждениеяслöн сикас» 52881-2007 ГОСТ Р, мый вынсьöдöма  да пыртöма олöмö Техническöя веськöдлöм да метрология кузя федеральнöй агентстволöн 2007 во öшым тöлысь 27 лунся 559-ст №-а тшöктöдöн.

6. «Йöзöс социальнöя могмöдöм. Социальнöя могмöдан учреждениеясöс торъя техническöя могмöдöм» 52882-2007 ГОСТ Р, мый вынсьöдöма  да пыртöма олöмö Техническöя веськöдлöм да метрология кузя федеральнöй агентстволöн 2007 во öшым тöлысь 27 лунся 560-ст №-а тшöктöдöн.

7. «Йöзöс социальнöя могмöдöм. Социальнöя могмöдан учреждениеясса персонал дорö корöмъяс» 52883-2007 ГОСТ Р, мый вынсьöдöма  да пыртöма олöмö Техническöя веськöдлöм да метрология кузя федеральнöй агентстволöн 2007 во öшым тöлысь 27 лунся 561-ст №-а тшöктöдöн.

8. «Йöзöс социальнöя могмöдöм. Олöма гражданалы да вермытöмъяслы социальнöй услугаяс  сетан пöрадок да условиеяс» 52884-2007 ГОСТ Р, мый вынсьöдöма  да пыртöма олöмö Техническöя веськöдлöм да метрология кузя федеральнöй агентстволöн 2007 во öшым тöлысь 27 лунся 562-ст №-а тшöктöдöн.

9. «Йöзöс социальнöя могмöдöм. Семьялы социальнöй услугаяс» 52885-2007 ГОСТ Р, мый вынсьöдöма  да пыртöма олöмö Техническöя веськöдлöм да метрология кузя федеральнöй агентстволöн 2007 во öшым тöлысь 27 лунся 563-ст №-а тшöктöдöн.

10. «Йöзöс социальнöя могмöдöм. Аньяслы социальнöй услугаяс» 52886-2007 ГОСТ Р, мый вынсьöдöма  да пыртöма олöмö Техническöя веськöдлöм да метрология кузя федеральнöй агентстволöн 2007 во öшым тöлысь 27 лунся 564-ст №-а тшöктöдöн.

11. «Йöзöс социальнöя могмöдöм. Челядьлы социальнöй услугаяс» 52888-2007 ГОСТ Р, мый вынсьöдöма  да пыртöма олöмö Техническöя веськöдлöм да метрология кузя федеральнöй агентстволöн 2007 во öшым тöлысь 27 лунся 566-ст №-а тшöктöдöн.».

Вудж. Коснырева Е.Г., 14293 пас 
